
Ikastaroaren deskribapena

Ikasgai hau urte osokoa da, lehenengo lauhilekoko zatian Hizkuntzaren Didaktikaz arituko gara eta
bigarrenean Literaturaren Didaktikaz arituko zarete. Honako gida honek Hizkuntzaren Didaktika
atalaz dirautso eta informazio gehiena ikasgaiaren alderdi komunei edo Hizkuntzaren Didaktikari
soilik dagozkienei buruzkoa izango da.

Ikasgaiaren atal biak gainditu behar dira ikasgaia osorik gainditzeko.

Ikasturtean bertan ohiko deialdian alderdi bat gainditu ez duenak ez-ohiko deialdian soilik zati
hori egin beharko du. Baina hurrengo deialdietarako ez da gordeko notarik.

DAL bitan arituko zara ikasgaian (5. DAL eta 6. DAL), ondo aztertu DAL eta ikasgaiko gidetan
zein toki duen.

Ikasgaian garatzea espero den gaitasunen zerrenda

A) Hizkuntzen eta literaturaren eskolako curriculuma ezagutzea, aztertzea eta balioestea, eta
ahozko eta idatzizko hizkuntzaren irakaskuntzarako proposamen metodologikoak aztertzea
eta ebaluatzea

B) Lehen Hezkuntzako curriculumean aurreikusitako erabilera arloei dagozkien ahozko eta
idatzizko berbaldiak ulertzen eta sortzen irakasteko estrategiak menderatzea

C) Ahozko edo idatzizko hizkuntzaren garapena sustatzeko sekuentzia didaktikoak diseinatzea,
Lehen Hezkuntzako ikasgeletan aplikatzeko eta ikasleen hizkuntza-gaitasunen garapena
bermatuko dituzten sekuentzia berriak diseinatu ahal izateko

D) Ikasleari oinarrizko ezagutzak ematea bere literatur prestakuntza eta etorkizunean izango
dituen ikasleena osatzeko, eta Haur eta Gazte Literaturaren genero eta kontzeptuei buruzko
hausnarketa kritikoak egiteko

E) Ikaslea literatur lanen irakurketa lantzeko eta bultzatzeko gai izatea, egile klasiko eta garaikideen
lanak ezagutzea, eta bere sentikortasuna garatzea Haur eta Gazte Literaturaren prestakuntza,
sormen eta estetika balioez jabetzeko

F) Ikasleari gaitasuna ematea, didaktikako irizpideen arabera eta ahozko zein idatzizko liter-
atur materialetatik abiatuta, irakaskuntza/ikaskuntako metodo, baliabide eta teknikak prak-
tikan jartzeko, eta literatur irakurketak aukeratzeko irizpide egokien arabera

Beharrezko irakurketak

Dokumentu honen amaieran agertzen dira erreferentziak zein bestelako irakurgai batzuk ere. Be-
harrezkoa izango duzu aipatutako apunte erako testuak lantzea zein asterik aste aipatzen diren
besteak ere.

Ikasgaiaren politika

Oinarri-oinarrian: testuak irakurri eta zalantzak argitzen ahalegindu. Lanak egiten dituzunean,
hori eginaz zer ari zaren ikasten aztertu, amaitutzat noiz jo daitekeen pentsatzen ibili baino, hel-
burua zerbait ikastea bailitzan.

Gainditzeko bidea
Hizkuntzaren Didaktikaren atalaren azken emaitza honela banatuko da

¢ Azken Ebaluazioaren Sistema
¢ Kalifikazioko tresnak eta ehunekoak:
- Garatu beharreko proba idatzia (%): 30
Test motako proba (%): 20
Banakako lanak (%): 10
Talde lanak (arazoen ebazpenak, proiektuen diseinuak) (%): 14
Lanen, irakurketen... aurkezpena (%): 10
DAL (%): 16

Atal guztiak gainditu beharrekoak dira. Atalen bat gainditzeke geratuz gero, atal horretako nota,
x/10, hartuko da azken notatzat.

Azken ebaluazioko ikasleek azken azterketan lan praktikoei legozkiekeen atalaren inguruko itemak
garatu beharko dituzte; horretarako komenigarria da lanok egitea, kalifikaziorako izango ez balira
ere.

Jakina, ikasgaia osotasunean gainditzeko Literaturaren Didaktikari dagozkion atalak ere gain-
ditu beharrekoak dira, zati biak ikasturte honetan.

Bertaratzearen inguruan

Covid-19aren ingurukoak direla eta, eskolara denok klase guztiera bertaratzea zaila izango dena
jakina da; hala ere, bertaratzearen inguruko segimendua egingo du irakasleak helburu didak-
tikoekin zein hala eskatu delako gaur eguneko egoeragatik

Ikasgaiaren inguruko baliabide pisutsuak-eta partekatzeko Telegram plataforman talde bat egin
da. Horretara batzeko derrigorrik ez dago, baina bat-bateko mezularitza denez, ezbeharren berri
zein bestelako momentuko jakingarri ez hain formalena emateko bide egokia da, eta erabili egingo
da.

Ikasleak klasera berandu sartzearen inguruan
Ez da onargarria klasea hasi eta gero bertara sartzea.

Baina jakin badakigu ezbeharrak ere badirena eta zerbaitek eroan zaitzakeena klasea hasi eta gero
sartu behar izatera. Horrelako kasuan bazaude, izan kontuan ahalik eta gutxien igarri behar
dela zure etorrera, jesarlekua soinurik egin gabe mugituz eta, batez ere, berbazko komunikazioa
ekidinez.

Korreo elektronikoaren inguruko politika

Korreo elektronikoak ikasleek (zein neuk) netiketa segituaz idatzi behar dira. Netiketaren kontzeptu
bera, zein jarrerazko edukia ere, Gaitasun Komunikatiboaren baitan sartzen da, ikasgaian ere
ebaluatu beharrekoa.

Korreo instituzionala astean batean zabaltzeko ohitura dut. Beraz, kontuan izan premiazko ko-
munikazioetarako ez delaa eraginkorra.
Beherapenak eta deskontuak

Entregatze data baino 48 ordu beranduagora arte hartuko dira lanak eta horietan azken emaitzaren
%60 zenbatuko da, %40ko deskontua aplikatuko zaie. Hori baino beranduago aurkeztutakorik ez
da kalifikatuko eta 0 emaitza izango lukete.

Behar ona eta behar perfektua elkarren arerioak izan ohi dira.

Zintzotasunik gabeko jardunbide akademikoak

Legez eta araudiz debekatua da kopia. Plagioren bat detektatuz gero, lanak 0 emaitza hartuko
du', ez da zuzenduko eta, plagioaren tamainaren arabera, denuntziatu ere egingo da.

plagio iz. Besterenak diren obren kopia edo imitazioa, norberak eginak balira bezala
azaltzeko egiten dena. Errealitateak, baita garratzenak ere, pasarte literario gorenen
plagioa dirudi askotan.

— Euskaltzaindiaren Hiztegia

Norberak lanik egin ez eta taldekideek egindakoaren bizkar izena ezartzea ere zintzotasun falta
da.. Hori denok jakin badugu ere, gogoratu beharra egoten da inoiz.

ITalde lanetan ere 0 emaitza hartuko dute plagiodun lanek

Egutegia
Honako gaiok eta baliabideok erabiliko dira Hizkuntzaren Didaktikako eskolan.

Orientabidetzat hartu behar da hurrengo zerrenda, ez beza ahaz ikasleak.

Astea 01, 09/10: Aurkezpenak | Testuingurua

Lehenengo egunean ikasgaiaren, irakaslearen eta ikasleen aurkezpena egiteaz gain, lehenengo
gaia landuko da

Zereginak Lan-taldeak sortzea
Talde laneko laburpena
Talde laneko aurkezpena prestatu

Astea 02, 09/13 - 09/16: Testuingurua | Hizkuntza eta ageriko curriculuma

Aste honetako lehenengo egunean taldeko ahozko aurkezpena egingo duzue (ebaluatu egingo
da), lehenengo gaiari dagokiona.

Oharra Aurkezpena digitalki grabatuko da, hurrengo batean erabiltzeko.

Bigarren gaiarekin hasi behar dugu eta curriculumaren inguruko lana azalduko zaizue.

Egin beharreko lana Curriculum dekretuaren laburpen erabilgarria.

Astea 03, 09/20 - 09/23: Hizkuntza eta ageriko curriculuma | Ahozko trebetasunak
Lehen Hezkuntzan

Aste honetako lehenengo egunean aurreko asteko gaiarekin jarraituko dugu eta aurkeztu behar-
reko dokumentu/lana amaituko da.

Bigarren egunean Ahozko trebetasunaren inguruan jardungo dugu

Egin beharreko lana Ahozko jardunaren analisia.

Astea 04, 09/27 - 09/30: Ahozko trebetasunak LHn | Idatzizko trebetasunak LHn

Aste honetan, lehenengo egunean biribilduko ditugu ahozko jardunaren analisiak segidan hasteko
Idatzizko trebetasunei dagokion gaiarekin. Hurrengo astean ez denez ikasgaiari dagokion gairik
landu behar, honetan komentatuko dira Sekuentzia Didaktikoaren diseinurako elementurik gar-
rantzitsuenak.

Egin beharreko lana Sekuentzia Didaktikoa diseinatzeko elementuak eta horien ordena proiek-
tatu

Astea 05, 10/04 - 10/07: 5. Disziplina Arteko Lana (5DAL)
Aste honetan ikasgai guztien ordutegi osoa erabiliko da DALerako.

Oharra Aste honetako klaseak orduak DALeko tutoretzetarako erabiltzea gomendatzen da.

Astea 06, 10/11 - 10/14: Sekuentzia Didaktikoa garatu

Aste honetako eguena osorik bideratuko da Sekuentzia Didaktikoaren planteamendu teoriko-
praktikoak egoki ardaztera, besteak bestee, ikasleen eta irakasleen helburuak, interesak eta abar-
rez oldoztuta.

Oharra Aste honetako astelehenean gogoratzen ditugu Cortezek eta Pizzarrok eragindako genozid-
ioak eta Atahualparen martiritza; besteak beste hori dela eta, ez dugu klaserik izango.

Astea 07, 10/18 - 10/21: Hizkuntzen irakaskuntzarako metodologiak
Osotasunean eskainiko zaio astea metodologiaren inguruko gaiari.

Egin beharreko lana Aurrez planteatutako metodologiaren gaineko hausnarketa eta garapen idatzia

Astea 08, 10/25 - 10/28: Estrategiak

Estrategien gaia bere zabalean irakasle, ikasle, ikastun eta estrategiak eurak sartzen dira. Denen
inguruko teorizazioa eta hausnarketa planteatzen dira aste honetako lanketarekin.

Egin beharreko lana Estrategien gaineko baliabide didaktiko kokatua diseinatzea

Astea 09, 11/01 - 11/04: Estrategiak
Aurreko asteko gaiari emango zaio jarraipena.

Egin beharreko lana Estrategien gaineko baliabide didaktiko kokatua garatzea eta aurkeztea

Astea 10, 11/08 - 11/11: Gogoeta metalinguistikoa

Azkenengo asteko lehenengo eguna erabiliko da gaiari sarrera emateko eta bigarrena horretan
sakondu eta lanketa praktikoak egiteko.

